ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
     ՀՀ կառավարության սույն որոշման նախագծի ընդունումը պայմանավորված է «Պրոբացիայի մասին» օրենքով, որի համաձայն դատական ակտի հիման վրա այլընտրանքային խափանման միջոցների կատարումն իրականացվում է էլեկտրոնային հսկողության միջոցների կիրառմամբ՝ Հայաստանի Հանրապետության քրեական դատավարության օրենսգրքի պահանջներին համապատասխան և ներկայացվող նախագծի նպատակն է ապահովել Պրոբացիայի ծառայության էլեկտրոնային հսկողության համակարգի ներդրման շարունակականությունը։ 

2. Ընթացիկ իրավիճակը, խնդիրները և առաջարկվող կարգավորման բնույթը
	Քրեական ոլորտը կարգավորող նոր օրենսդրությամբ պրոբացիայի ծառայությանը (այսուհետ՝ Ծառայություն) վերապահված նոր խափանման միջոցների (տնային կալանք, վարչական հսկողություն), ինչպես նաև ազատության սահմանափակման պատժատեսակի կատարումն ապահովելու նպատակով՝ Ծառայության համար «Enigma information protection sistems» լեհական ընկերությունից մրցութային կարգով ձեռք է բերվել 340 միավոր էլեկտրոնային հսկողության սարք (50 լրակազմ՝ վարչական հսկողության համար նախատեսված գլոբալ տեղորոշման համակարգով (GPS) աշխատող սարք և 290 լրակազմ ռադիոալիքային սարք՝  նախատեսված տնային կալանքի համար), ինչպես նաև առկա է գործող պայմանագիր հայկական «ՋԻ-ԷՍ-ՍԻ» ՍՊ ընկերության հետ, որի շրջանակում մինչև սույն թվականի հոկտեմբերի 24-ը նախատեսված է ևս 300 էլեկտրոնային հսկողության սարքի (200` ներտնային վերահսկման և 100 վարչական հսկողության) մատակարարում՝ նոր, դեռևս չփորձարկված ծրագրով: Սակայն մատակարար կազմակերպության տրամադրած և՛ բանավոր, և՛ գրավոր տեղեկատվության համաձայն՝ վերջինս կարող է մատակարարումն իրականացնել առնվազն 30 օր ուշացումով՝ ծրագրի ներդրման և սարքավորումների ներկրման խնդիրներով պայմանավորված, իսկ Ծռայությունում առկա (չկիրառված) էլեկտրոնային հսկողության սարքավորումները գրեթե սպառվել են:
[bookmark: _GoBack]	Կանխատեսելով և գնահատելով հնարավոր ռիսկերը, ՀՀ արդարադատության նախարարության կողմից սույն թվականի սեպտեմբերին նախաձեռնվել է էլեկտրոնային հսկողության սարքավորումների ձեռքբերման նոր ընթացակարգ, սարքերի՝ արդեն իսկ ներդրված և փորձարկված ծրագրով աշխատելու հնարավորությամբ (համաձայն «Գնումների մասին» ՀՀ օրենքի 15-րդ հոդվածի  6-րդ մասի 1-ին կետի), որի արդյունքում մրցույթում հաղթող ճանաչված «Enigma information protection sistems» լեհական ընկերության հետ 2023թ. հոկտեմբերի 23-ին կնքվել է N ՀՀԱՆ-ԷԱՃԱՊՁԲ-Պ-23/40-1 մատակարարման (պայմանով) պայմանագիր (այսուհետ՝ Պայմանագիր):
	Ելնելով վերոգրյալից, ինչպես նաև հաշվի առնելով դատարանների կողմից կիրառվող խափանման միջոցների և ազատության սահմանափակում պատժատեսակի անկանխատեսելի դինամիկան, սարքերի և դրանց կիրառման առանձնահատկություններով ու դատական ակտերի չկատարման կամ ոչ ժամանակին կատարման անհնարինությունը, հետագայում Ծառայությանն անհրաժեշտ էլեկտրոնային հսկողության սարքերի ձեռքբերման հրատապությունից խուսափելու հանգամանքով պայմանավորված՝ անհրաժեշտ են լրացուցիչ ֆինանսական միջոցներ՝ «Enigma information protection sistems» ընկերության հետ կնքված Պայմանագրի շրջանակում համաձայնագիր կնքելու՝ առնվազն 110 միավոր ներտնային վերահսկման և 50 միավոր վարչական վերահսկողության համար նախատեսված սարքեր ձեռք բերելու համար, որը «Enigma information protection sistems» ընկերությունը պատրաստակամություն է հայտնել մատակարարել առավելագույնը տասը օրացուցային օրվա ընթացքում: Վերոնշյալ էլեկտրոնային սարքավորումները ձեռք բերելու համար անհրաժեշտ կլինի 104 323 120  ՀՀ դրամ / ներտնային վերահսկման սարք՝ 110*701522.1 ՀՀդրամ = 77 167 420 ՀՀ դրամ, վարչական վերահսկողության սարք՝ 50*543114 ՀՀդրամ= 27 155 700 ՀՀ դրամ/:  
      Նախագծով առաջարկվում է «Հայաստանի Հանրապետության 2023 թվականի պետական բյուջեի մասին» ՀՀ օրենքում կատարել վերաբաշխում, փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ կատարել փոփոխություններ և լրացումներ, ինչպես նաև ՀՀ արդարադատության նախարարությանը գումար հատկացնել: Անհրաժեշտ գումարի հատկացումը նախատեսվում է իրականացնել 1149 ծրագրի «12001․ Մասնագիտական վերապատրաստում անցնող ունկնդիրներին կրթաթոշակի տրամադրում», 1093 ծրագրի «11008․Աջակցություն «Արբիտրաժի և հաշտարարության հայաստանյան կենտրոն» հիմնադրամի գործունեությանը» միջոցառումների ֆինանսական միջոցների վերաբաշխմամբ և ՀՀ կառավարության պահուստային միջոցներից անհրաժեշտ չափով գումարի հատկացմամբ: 
Նախագծով առաջարկվել է 1093 ծրագրի «11008․Աջակցություն «Արբիտրաժի և հաշտարարության հայաստանյան կենտրոն» հիմնադրամի գործունեությանը» միջոցառման  գումարներից 50000.0 հազ.դրամը նվազեցնել «Այլ ընթացիկ դրամաշնորհներ» հոդվածից: «Այլ կապիտալ դրամաշնորհներ» հոդվածով նախատեսված էր ձեռք բերել ֆիզիկական սերվերներ՝ իրենց կից սարքավորումներով և դրանց սպասարկման համար անհրաժեշտ ծրագրերով, սակայն կայացվել է որոշում՝ ձեռք բերել թվային սերվերներ, որոնք ավելի մատչելի են, կիրառելի և արդյունքում կունենանք նաև ֆինանսական միջոցների տնտեսում: Պայմանավորված վերոգրյալով՝  նախագծում կատարվել է որոշակի փոփոխություն և  առաջարկվում է 21000.0 հազ.դրամը նվազեցնել «Այլ կապիտալ դրամաշնորհներ» հոդվածից, իսկ 29000.0 հազ.դրամը՝ «Այլ ընթացիկ դրամաշնորհներ» հոդվածից:
3.Ակնկալվող արդյունքը
ՀՀ կառավարության որոշման նախագծի ընդունման արդյունքում կապահովվի էլեկտրոնային հսկողության համակարգի ներդրման գործընթացը և ազատությունից զրկելուն այլընտրանք հանդիսացող նոր պատժատեսակների և խափանման միջոցների արդյունավետ կիրառումը։ 
4.Նախագիծը մշակող պատասխանատու մարմինը
ՀՀ կառավարության որոշման նախագիծը մշակվել է Հայաստանի Հանրապետության արդարադատության նախարարության կողմից:
5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
ՀՀ կառավարության սույն որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագծի ընդունման անհրաժեշտությունը պայմանավորված է նաև ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի 15.2-րդ և 15.3 կետերով սահմանված՝ Պրոբացիայի ծառայությանն էլեկտրոնային հսկողության համար անհրաժեշտ միջոցներով և ենթակառուցվածքներով զինում և e-probation էլեկտրոնային կառավարման համակարգի ներդնում և գործարկում ։
     Նախագիծն անմիջականորեն առնչվում է Հայաստանի Հանրապետության քրեակատարողական և պրոբացիայի ոլորտի 2023-2026 թվականների ռազմավարության միջոցառումների ծրագրին։ 


